ՀԻՄՆԱՎՈՐՈՒՄ
«ՊՐՈՖԵՍՈՐ Ռ. Օ. ՅՈԼՅԱՆԻ ԱՆՎԱՆ ԱՐՅՈՒՆԱԲԱՆԱԿԱՆ ԿԵՆՏՐՈՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼԸ ՆՎԱԶԵՑՆԵԼՈՒ ԵՎ ԳՈՒՅՔ ԱՄՐԱՑՆԵԼՈՒ ՄԱՍԻՆ
ՀՀ կառավարության որոշման նախագծի 
      
ՀՀ ՏԿԵՆ պետական գույքի կառավարման կոմիտեի (այսուհետ՝ Կոմիտե) և «ԴԻԳՆԻՍԻ» ՍՊԸ-ի միջև 2025 թվականի հունվարի 24-ին կնքված հուշագրի 2․2 կետի շրջանակներում՝ ընկերությանը պատվիրվել է Հայաստանի Հանրապետության սեփականությունը հանդիսացող ՀՀ մարզ Լոռի, համայնք Վանաձոր ք. Բանակի փողոց 8-1/2, 8-4, 8-6 և 8-8 հիվանդանոցային համալիրի մասնաշենքեր հասցեներում գտնվող թվով 4 անվանում անշարժ գույքի օտարման (որպես 1 միավոր) նպատակով նախապատրաստել Հուշագրի 2․1 կետով սահմանված օտարման բնութագրող ներդրումային փաթեթ։ 
Վերոնշյալ աշխատանքների ընթացքում պարզվել է, որ թվով 4 անվանում անշարժ գույքի հողամասերի միջնամասում առկա է 0.02334 հեկտար մակերեսով հողամաս, որը ևս հանդիսացել է նախկին հիվանդանոցի գույքի մաս և ներկայումս հանդիսանում է «Լոռու մարզային արյան փոխներարկման կայան» փակ բաժնետիրական ընկերության (այսուհետ՝ Ընկերություն) սեփականություն, սակայն գտնվում է կիսաքանդ վիճակում և չի շահագործվում։
Ներկայացված նախագծով նախատեսվում է ՀՀ առողջապահության նախարարության (այսուհետ՝ Նախարարություն) ենթակայության Ընկերությանը սեփականության իրավունքով պատկանող, Վանաձոր Բանակի փողոց թիվ 8 գ-1 հասցեում գտնվող, 214,64 քառ. մետր մակերեսով շենքը և 5,6 քառ. մետր մակերեսով հարթակը, ինչպես նաև դրանց զբաղեցրած, օգտագործման և սպասարկման համար հատկացված 0.02334 հեկտար մակերեսով հողամասը (այսուհետ՝ Գույք) Ընկերության կանոնադրական կապիտալի նվազեցման ճանապարհով հետ վերցնել Ընկերությունից և ամրացնել Կոմիտեին։
 Նախագծի ընդունման արդյունքում Գույքը Կոմիտեին ամրացվելուց հետո կստեղծվի հնարավորություն՝ այն 4 միավոր գույքի հետ միասին որպես պետական սեփականություն հանդիսացող մեկ միավոր գույք ևս ներկայացնել օտարման։ 


Ներկայացվող նախագիծը պայմանավորված է պետական սեփականություն հանդիսացող Գույքի կառավարման արդյունավետության բարձրացման քաղաքականությամբ։
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետության և գրավչության բարձրացմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ Ներկայացված նախագծով սահմանված գույքային փոփոխությունները և գույքի օտարումը բխում է ՀՀ կառավարության 2021-2026թթ. ծրագրի պահանջներից։
«Պրոֆեսոր Ռ. Օ. Յոլյանի անվան արյունաբանական կենտրոն» փակ բաժնետիրական ընկերության կանոնադրական կապիտալը նվազեցնելու և գույք ամրացնելու  մասին» ՀՀ կառավարության որոշման նախագծի ընդունման արդյունքում նախատեսվում է Հայաստանի Հանրապետության պետական բյուջե ապահովել լրացուցիչ դրամական մուտքեր:


